
9Mánadagur 15. august 2011 ·  Nr. 93 Sosialurin

Snorri Brend
 

Í eini yvirlýsing, ið er dag­
fest leygardagin heitir felag­
ið á landsnevnd floksins 
um at taka undir við fiski­
vinnuuppskotinum, ið fiski­
vinnubólkurin hjá Sjálv­
stýrisflokkinum hevur latið 
úr hondum. Ein meiriluti – 
fýra av fimm nevndarlimum 
- í Norðoya Sjálvstýrisfelag 

stuðla somuleiðis Eysturoyar 
Sjálvstýrisfelag í yvirlýs­
ingini Sjálvstýrisfelagið í 
Eysturoynni viðgjørdi tá 
politisku støðuna sum flokk­
urin er í, nú tað vísir seg, at 
floksformaðurin, Kári á 
Rógvi, er í opnum stríði við 
helmingin av tingmanning 
sjálvstýrisfloksins, Kára P. 
Højgaard, sum í góð 10 ár 
hevur umboðað Sjálvstýris­

flokkin á Føroya Løgtingi. 
Kári P. Højgaard hevur 

umboðað flokkin í vinnu­
nevndini alt valskeiðið. Eyst­
uroyar Sjálvstýrisfelag ger 
tí greitt, at tey átala fram­
ferðarháttin, og harmast 
um vantandi hegni hjá for­
manninum at finna semju 
við Kára P. Højgaard um 
fiskivinnupolitikkin á tingi.

– Felagið er samt um, at 

seinastu árini hevur fiski­
vinnan kent alt ov stóran 
sviða av ymiskum átøkum, so 
sum niðurskurð av fiskidøg­
um. Nú er tíð uppá at steðga 
hesum og geva fiskivinnuni 
frið til at gera egnar tillag­
ingar, sigur felagið, sum 
stendur einmælt aftan fyri 
fiskivinnupolitisku áskoðan­
ini hjá Kára P. Højgaard, um 
at verja húkaflotan, soleiðis 

sum stevnuskrá floksins eisi­
ni sigur. 

Í fráboðanini vísir felagið 
staðiliga á, tey ikki taka und­
ir við lógaruppskotinum, um 
at skerja fiskidagatalið við 10 
og 20 prosentum. Tingmann­
ingin eftirlýsir eini nærri 
útgreining av, hvussu nógv 
fíggjarligt avkast føroyski 
búðskapurin hevur fingið 
burtur úr, at fiskidagatalið 

seinastu árini stigvíst er 
lækkað. Eisini metir felagið 
vera alneyðugt at kanna, 
hvussu landsbúðskapurin 
fær nóg mikið av inntøkum, 
um fiskidagarnir verða 
skerdir. 
Uni Holm Johannesen

– Eg havi onga viðmerking, 
sigur hann.  

Tað er opið stríð millum 
partamenninar Kára á Rógvi 
og Kára P. Højgaard. Eystur­
oyar Sjálvstýrisfelag hevur 
átalað framferðina hjá Kára 
á Rógvi, tá hann við ráddum 
huga atkvøddi fyri eini grein 
25-nevnd. Endamálið var 
helst at forða Kára P. Højgaard 
at fáa ávirkan í viðgerðini av 
fiskidagaskipanini, sigur 
felagið í tíðindaskrivi.  

Kári P. Højgaard, sum 
umboðar flokkin í Vinnu­
nevndini og er framsøgu­
maður í vinnumálum, er 
sera fegin um stuðulin, men 
vil ikki siga, um hann kann 
samstarva við Kára á Rógvi 
næstu fýra árini eisini, um 
báðir verða valdir á komandi 
løgtingsvali.

– Eg havi onga viðmerk­
ing, sigur hann og skoytir 
uppí:  

– Tað er eingin loyna, at 
vit hava ikki drigið somu línu 
í fiskivinnupolitikkinum. 

Eg havi verið á tingi fyri 
Sjálvstýrisflokkin í 10 ár, 
og flokkurin hevur raðfest 
høgt at verja húkaflotan, 
sum er arbeiðsskapandi, 
umhvørvisvinarligur og 
burðardyggur. Eg taki ikki 
undir við tilfeingisgjaldi á 
alla fiskivinnu og skipan av 
fiskidagabúð. Tað verður 
heldur ikki við mínum vilja, 
at sjómannafrádrátturin 
verður skerdur. Eg fari fram­
haldandi ikki at góðtaka frá­
boðanir á vinnupolitiska øki­
num, sum ganga ímóti míni 

sannføring, ella tí leið, flokk­
urin fyrr hevur hildið, sigur 
Kári P. Højgaard.  

Kári á Rógvi hevur 
sagt alment, at hann er 
skipari á Polo. Formaðurin 
í Sjálvstýrisflokkinum helt 
fyri á tingsins røðarapalli 
herfyri, at Kári P. Højgaard er 
ein djarvur maður, sum skal 
sleppa at fella á komandi løg­
tingsvali. Tað var undir við­
gerðini av lógini um vinnu­
ligan fiskiskap og áseting av 
fiskidøgum. 

– Tað er veljarin, sum ger 

av, um eg eri umboð fyri 
flokkin á tingi næstu fýra 
árini eisini, er einasta við­
merkingin hjá Kára P. Høj­
gaard við Rás2.  

Kári á Rógvi, formaður, 
segði við Rás2 tann 7. juni, 
at stríðið hjá Kára P. Høj­
gaard er fremst av øllum 
við landsnevndina, sum 
einmælt hevur samtykt ein 
fiskivinnupolitikk, vinnu­
politikk og fíggjarpolitikk, 
sum er greiðari liberalur, 
enn hann var, meðan Kári P. 
Højgaard var formaður. Kári 

á Rógvi endurprentaði sína 
viðmerking á heimasíðuni 
hjá Sjálvstýrisflokkinum í 
síðstu viku.  

– Stríðið er tískil ikki endi­
liga við meg, sum skal føra 
politikkin út í veruleika, men 
við tann grasrótaflokk, sum 
Sjálvstýrisflokkurin er, segði 
Kári á Rógvi tá.

